
КОМИ РЕСПУБЛИКАЛÖН ОЛАНПАС
Коми Республикаын меставывса асвеськöдлан органъяслы Коми Республика мутасын государственнöй да муниципальнöй велöдан учреждениеясын, кутшöмъяс збыльмöдöны челядьöс школаöдз велöдан медшöр общеобразовательнöй уджтас, кага видзöмысь бать-мамлöн мынтысьöмысь юкöн вештан мында индöм да мынтöм кузя государственнöй полномочиеяс сетöм йылысь
Примитöма Коми Республикаса

Государственнöй Сöветöн                                             2007 вося октябр 25 лунö
1 статья
Коми Республикаын муниципальнöй районъясса муниципальнöй юкöнъяслöн да кар кытшъясса муниципальнöй юкöнъяслöн меставывса асвеськöдлан органъяслы (водзö – меставывса асвеськöдлан органъяс) сетны Коми Республика мутасын государственнöй да муниципальнöй велöдан учреждениеясын, кутшöмъяс збыльмöдöны челядьöс школаöдз велöдан медшöр общеобразовательнöй уджтас, кага видзöмысь бать-мамлöн мынтысьöмысь юкöн вештан мында индöм да мынтöм кузя государственнöй полномочиеяс (водзö – государственнöй полномочиеяс).
2 статья

1. Меставывса асвеськöдлан органъясöн государственнöй полномочиеяс збыльмöдöм кузя рöскод сьöмöн могмöдсьö Коми Республикаса республиканскöй бюджет тшöт весьтö, мый артыштöма Коми Республикаса республиканскöй бюджетын артмöдöм Республиканскöй компенсация фондысь муниципальнöй районъясса (кар кытшъясса) муниципальнöй юкöнъяслöн бюджетъяслы субвенцияясöн.
Рöскод сьöмöн могмöдöм, мый йитчöма Коми Республика мутасын государственнöй да муниципальнöй велöдан учреждениеясын, кöні збыльмöдöны челядьöс школаöдз велöдан медшöр общеобразовательнöй уджтас, кага видзöмысь бать-мамлöн мынтысьöмысь юкöн вештан мында босьтысьлы ыстöмкöд да вайöмкöд, финансово-кредитнöй учреждениеяс да федеральнöй пошта связьлöн организация юкöнъяс пыр вöчсьö Коми Республикаса республиканскöй бюджетын артыштöм сьöм тшöт весьтö муниципальнöй районъясса (кар кытшъясса) бюджетъяслы субвенцияясöн  Республиканскöй компенсация фондысь, мый артмöдöма Коми Республикаса республиканскöй бюджетын, муниципальнöй велöдан учреждениеясын, кутшöмъяс збыльмöдöны челядьöс школаöдз велöдан медшöр общеобразовательнöй уджтас, кага видзöмысь бать-мамлöн мынтысьöмысь юкöн вештöм вылö.
Муниципальнöй районъясса (кар кытшъясса) муниципальнöй юкöнъяслöн бюджетъяслы государственнöй полномочиеяс збыльмöдöм вылö  субвенцияяс (водзö – субвенцияяс) юксьöны субвенция мында арталан методика серти, мый сетсьö Республиканскöй компенсация фондысь муниципальнöй районъясса (кар кытшъясса) муниципальнöй юкöнлöн бюджетлы государственнöй да муниципальнöй велöдан учреждениеясын, кутшöмъяс збыльмöдöны челядьöс школаöдз велöдан медшöр общеобразовательнöй уджтас, кага видзöмысь бать-мамлöн мынтысьöмысь юкöн вештöм вылö.

2. Субвенцияяс сетöм вылö, мый артыштöма муниципальнöй районъясса (кар кытшъясса) муниципальнöй юкöнъяслöн бюджетъяслы меставывса асвеськöдлан органъясöн государственнöй полномочиеяс збыльмöдöм вылö сьöм рöскодуйтан да сьöмлы учёт нуöдан пöрадок урчитсьö Коми Республикаса Правительствоöн.

3 статья

1. Субвенцияяс, мый артыштöма муниципальнöй районъясса (кар кытшъясса) муниципальнöй юкöнъяслöн бюджетъяслы меставывса асвеськöдлан органъясöн государственнöй полномочиеяс збыльмöдöм вылö, торъя могаöсь да оз вермыны наöн вöдитчыны мукöд могöн.
2. Субвенцияясöн вöдитчöма кö абу артыштöм могöн, мый вылö сетöма меставывса бюджетъяслы меставывса асвеськöдлан органъясöн государственнöй полномочиеяс збыльмöдöм вылö, индöм субвенцияяссö колö бергöдны Коми Республикаса республиканскöй бюджетö.

3. Государственнöй полномочиеяс збыльмöдысь меставывса асвеськöдлан органъяс сетöны быд квартал, отчётнöй квартал бöрся локтысь тöлысьлöн 10-öд лунысь оз сёрöнджык, Коми Республикаса олöмö пöртысь власьт органö, коді нуöдö государственнöй политика да государственнöя веськöдлö йöзöс велöдан юкöнын, рöскод кузя государственнöй полномочиеяс збыльмöдöм йылысь отчёт, мый йитчöма государственнöй да  муниципальнöй велöдан учреждениеясын, кутшöмъяс збыльмöдöны челядьöс школаöдз велöдан медшöр общеобразовательнöй уджтас, кага видзöмысь бать-мамлöн мынтысьöмысь юкöн вештöм мында индöмкöд да мынтöмкöд, форма серти, мый лöсьöдöма Коми Республикаса олöмö пöртысь власьт  индöм органöн.
4 статья
Меставывса асвеськöдлан органъясöн государственнöй полномочиеяс збыльмöдöм бöрся контроль нуöдсьö Коми Республикаса Правительствоöн уполномочитöм Коми Республикаса олöмö пöртысь власьт органöн Коми Республикаса Правительствоöн индöм пöрадок серти.

5 статья

Государственнöй полномочиеяс дугöдсьöны сэк, кор найö оз збыльмöдсьыны либö оз колана ног збыльмöдсьыны меставывса асвеськöдлан органъясöн либö сетöм субвенцияясöн вöдитчöны оз артыштöм мог серти. 

Государственнöй полномочиеяс дугöдсьöны Коми Республикаса оланпас серти.

6 статья

Коми Республикаын меставывса асвеськöдлан органъяслы государственнöй полномочиеяс сетöм йылысь тайö Оланпаслöн положениеясыс пыртсьöны уджö быд во локтан финансöвöй воö Коми Республикаса республиканскöй бюджет йылысь Коми Республикаса оланпасöн сэтшöм условие дырйи, кор индöм оланпасöн артыштöма Коми Республикаын муниципальнöй районъясса (кар кытшъясса) муниципальнöй юкöнъяслöн бюджетъяслы сетны государственнöй полномочиеяс збыльмöдöм вылö субвенцияяс.
7 статья

Тайö Оланпасыс вынсялö 2008 вося январ 1 лунсянь.

Коми Республикаса Правительстволы примитны тайö Оланпассö збыльмöдысь колана нормативнöй правовöй актъяс.

Коми Республикаса Юралысь                                                           В.А. Торлопов

Сыктывкар

2007 вося ноябр 8 лун

97-РЗ № 

Оланпас дорö

содтöд
Республиканскöй компенсация фондысь муниципальнöй районса (кар кытшса) бюджетлы Коми Республика мутасын государственнöй да муниципальнöй велöдан учреждениеясын, кутшöмъяс збыльмöдöны челядьöс школаöдз велöдан медшöр общеобразовательнöй уджтас, кага видзöмысь бать-мамлöн мынтысьöмысь юкöн вештöм вылö субвенция мында арталан 
МЕТОДИКА

1. Субвенция мында, мый сетсьö муниципальнöй районса (кар кытшса) бюджетлы, медым вештыны Коми Республика мутасын государственнöй да муниципальнöй велöдан учреждениеясын, кутшöмъяс збыльмöдöны челядьöс школаöдз велöдан медшöр общеобразовательнöй уджтас, кага видзöмысь бать-мамлöн мынтысьöмысь юкöн, (водзö – субвенция) артавсьö бюджетнöй обязательствояслöн бюджетнöй ассигнованиеяс да лимитъяс серти, мый артыштöма урчитöм пöрадок серти индöм могъяс вылö Коми Республикаса республиканскöй бюджетлöн öтувъя бюджетнöй росписьын:
Коми Республика мутасын государственнöй да муниципальнöй велöдан учреждениеясын, кутшöмъяс збыльмöдöны челядьöс школаöдз велöдан медшöр общеобразовательнöй уджтас, кага видзöмысь бать-мамлöн мынтысьöм шöр мындаысь 20 прöчент – медводдза кагаысь;

Коми Республика мутасын государственнöй да муниципальнöй велöдан учреждениеясын, кутшöмъяс збыльмöдöны челядьöс школаöдз велöдан медшöр общеобразовательнöй уджтас, кага видзöмысь бать-мамлöн мынтысьöм шöр мындаысь 50 прöчент – мöд кагаысь;

Коми Республика мутасын государственнöй да муниципальнöй велöдан учреждениеясын, кутшöмъяс збыльмöдöны челядьöс школаöдз велöдан медшöр общеобразовательнöй уджтас, кага видзöмысь бать-мамлöн мынтысьöм шöр мындаысь 70 прöчент – семьяын коймöд кагаысь да водзö  челядьысь.
2. Субвенция мында артавсьö татшöм формула серти:

Субі = (Рі × (0,2 × К1 + 0,5 × К2 + 0,7 × К3 ) × 11 тöл.) × 1,015,

кöні:

Субі – субвенция мында, мый сетсьö і муниципальнöй районса (кар кытшса) бюджетлы;
Рі – Коми Республика мутасын государственнöй да муниципальнöй велöдан учреждениеясын, кöні збыльмöдöны челядьöс школаöдз велöдан медшöр общеобразовательнöй уджтас, кага видзöмысь бать-мамлöн шöркодь мынтысьöм, мый артмис Коми Республикаын торъя і муниципальнöй район (кар кытш) кузя, тöлысьöн;

К1 – семьяясын медводдза кага лыд, кодъяс ветлöдлöны Коми Республика мутасын государственнöй да муниципальнöй велöдан учреждениеясö, кутшöмъяс збыльмöдöны челядьöс школаöдз велöдан медшöр общеобразовательнöй уджтас;

К2 – семьяясын мöд кага лыд, кодъяс ветлöдлöны Коми Республика мутасын государственнöй да муниципальнöй велöдан учреждениеясö, кутшöмъяс збыльмöдöны челядьöс школаöдз велöдан медшöр общеобразовательнöй уджтас;

К3 – семьяясын коймöд  да водзö кага лыд, кодъяс ветлöдлöны Коми Республика мутасын государственнöй да муниципальнöй велöдан учреждениеясö, кутшöмъяс збыльмöдöны челядьöс школаöдз велöдан медшöр общеобразовательнöй уджтас;

11 тöл. – Коми Республика мутасын государственнöй да муниципальнöй велöдан учреждениеясö, кöні збыльмöдöны челядьöс школаöдз велöдан медшöр общеобразовательнöй уджтас, шöркодя ветлöдлöм, висьöм ради пропускъяс, бать-мамлысь отпуск да мукöдтор арталöмöн;

1,015 – Коми Республика мутасын государственнöй да муниципальнöй велöдан учреждениеясын, кöні збыльмöдöны челядьöс школаöдз велöдан медшöр общеобразовательнöй уджтас, кага видзöмысь бать-мамлöн мынтысьöмлысь юкöн компенсация босьтысьлы ыстöмысь да вайöмысь рöскод став субвенцияысь 1,5 прöчент мында.
Комиöдіс   Афанасьева Е.Е.

8 089 пас

